Commentari didactic

Entras quei ch’ils affons ston sedecider mo per 10 caussas da prender cun els sill’insla, vesan ed emprendan els da schazegiar quei ch’els han. Il meglier fuss ei, sch’ins savess inagada empruar ora en in uaul etc. da surviver mo cun quellas caussas. Il affons fagessen bia experientschas ed enqualins dad els vegnessen segir sin fetg bunas ideas en ina tala situaziun.

Il davos temps han ils affons adina puspei viu tgei forza che la natira ha e segir era udiu biars commentaris leutier al radio ni alla televisiun. Ils commentaris eran ni ein matei stai fetg differents. Dad ina vart audan ils affons con impurtont ch’igl ei da schurmegiar la natira e gest suenter suondan p.ex. las informaziuns dil traffic che tschontschan da colonnas. Igl ei impurtont ch’ils affons anflien lur atgna posiziun pertuccont la damonda dalla natira. Ils affons profiteschan segir enten rimnar experientschas culla natira e san aschia vegnir fascinai per ella. Nus havein gie ina vegetaziun fetg vasta gest avon esch-casa, aschia ch’ins savess far fetg bia giuado, era duront il temps da scola. Impurtont eis ei plinavon da risguardar tut ils auters facturs che giogan ina rolla ed ils quals ins stuess mussar als affons per preparar els per la veta.

